
痘診心法要訣 

痘形并證治門上-收靨證治 

原文 

漿足蒼老頂微焦，漸次收靨不須療，太遲太速皆非吉，

須辨虛毒濕火條。漿清皮嫩為虛象，焮赤潰臭毒熱淆，漿水

浸潰濕淫勝，靨速窠燥火煎熬。 

 

註釋 

漿至充足，其色蒼老，痘頂微焦，循次收靨，皆收靨順證，不須療治也。太

遲者，謂當靨不靨也。太速者，謂不當靨而靨也。皆非吉痘。然當辨其所屬，或

不足、或毒盛、或屬濕飲、或屬火盛，須按證治之。如漿清皮嫩，此屬不足難斂

也。焮赤潰臭，此屬毒盛難斂也。  

  漿水浸漬，此屬濕盛難斂也。靨連窠燥，此屬火盛斂早也。治者須詳辨之。 

 


